
20001 ORDE SC0/3517/2006, do 13 de novembro, pola

que se modifica a Orde do 2 de agosto de 1991,
pola que se aproban as normas microbioloxi-
cas, os limites de contido en metais pesados e
os métodos analiticos para a determinacion de
metais pesados para os produtos da pesca e da
acuicultura. («BOE» 275, do 17-11-2006.)

Os limites de metais pesados e os métodos analiticos
para a determinacion de metais pesados nos produtos da
pesca e da acuicultura foron aprobados mediante a Orde
do 2 de agosto de 1991, pola que se aproban as normas
microbioldxicas, os limites de contido en metais pesados
e os métodos analiticos para a determinacion de metais
pesados para os produtos da pesca e da acuicultura.

O Regulamento (CE) n.° 466/2001 da Comision, do 8 de
marzo de 2001, polo que se fixa o contido maximo de
determinados contaminantes nos produtos alimenticios,
establece limites maximos de chumbo e cadmio en
peixes, moluscos bivalvos e cefaldpodos, e crustaceos;
asi como limites de mercurio en todos os produtos da
pesca. E dicir, este regulamento fixa limites maximos de
chumbo e cadmio para todos os produtos da pesca,
excepto os moluscos gasterdépodos, e limites maximos de
mercurio para todos os produtos da pesca, incluidos os
moluscos gasterépodos.

Os limites maximos de chumbo e cadmio en molus-
cos gasterdpodos establecidos na Orde do 2 de agosto de
1991 débense revisar para adecualos aos progresos cien-
tificos en materia de métodos de analises de metais e
para harmonizalos co resto de Estados membros. Para tal
efecto, a Comision Europea esta estudando a oportuni-
dade de establecer limites maximos de chumbo e cadmio
en moluscos gasterépodos. Por iso non parece apropiado
manter en vigor os limites maximos deses metais en
moluscos gasterépodos fixados na Orde do 2 de agosto
de 1991, cando a Comision Europea fixara proximamente
limites maximos de chumbo e cadmio nos produtos men-
cionados.

Por outra banda, o Regulamento (CE) n.° 242/2004 da
Comision, do 12 de febreiro de 2004, que modifica o
Regulamento (CE) n.° 466/2001 polo que respecta ao
estano inorganico nos alimentos, fixa limites maximos de
estano en alimentos e bebidas enlatadas.

En relacidon cos métodos de analises de chumbo, cad-
mio e mercurio en produtos pesqueiros, o Real decreto
256/2003, do 28 de febreiro, polo que se fixan os métodos
de toma de mostras e de andlises para o control oficial do
contido maximo de chumbo, cadmio, mercurio e 3-mono-
cloropropano-1,2-diol nos produtos alimenticios recolle,
entre outros, os criterios que deben cumprir os métodos
de andlises de chumbo, cadmio e mercurio nos produtos
da pesca. Asi mesmo, o Real decreto 61/2005, do 21 de
xaneiro, polo que se fixan os métodos de toma de mos-
tras e de analises para o control oficial do contido maximo
de estano nos alimentos enlatados, establece igualmente
os criterios que deben cumprir os métodos de analises
para o control oficial do contido de estano nos alimentos
enlatados, incluidos os produtos da pesca.

Por ultimo, polo que respecta a presenza de cobre nos
produtos da pesca, os progresos cientificos aconsellan a
revision dos limites establecidos para o cobre nos produ-
tos da pesca. Este elemento é un micronutriente esencial
na dieta e a sua carencia ou deficiencia pode producir
determinadas enfermidades nas persoas. Ademais, a ava-
liacion de riscos do cobre demostrou que as cantidades
reais de cobre inxeridas cos alimentos non suponen un
risco para a saude dos consumidores espanois, dado que
a estimacioén da inxesta media de cobre calculada proce-
dente de todas as fontes alimenticias non supera o cinco
por cento da IDTMP (Inxesta DiariaTolerable Maxima Pro-

visional) fixada polo Comité de Expertos Conxunto FAO/
OMS sobre Aditivos Alimentarios (JECFA).

Polo tanto, resulta conveniente a derrogacion dos
limites maximos de metais pesados e os métodos analiti-
cos para a determinacion de metais pesados para os pro-
dutos da pesca e da acuicultura establecidos na Orde do 2
de agosto de 1991.

Na tramitacidn desta disposicion foron oidos os secto-
res afectados, consultadas as comunidades autonomas e
emitiu informe preceptivo a Comision Interministerial
para a Ordenacion Alimentaria.

Esta orde foi sometida ao procedemento previsto na
Directiva 98/34/CE, do Parlamento Europeo e do Consello,
do 22 de xuno, pola que se establece un procedemento de
informacion en materia das normas e regulamentaciéns
técnicas, e no Real decreto 1337/1999, do 31 de xullo, polo
gue se regula a remisién de informaciéon en materia de
normas e regulamentacions técnicas e regulamentos rela-
tivos aos servizos da sociedade da informacion, que
incorpora esta directiva ao ordenamento xuridico espa-
nol.

Na sua virtude, dispofo:

Artigo Unico. Modificacion da Orde do 2 de agosto de
1991 pola que se aproban as normas microbioldxicas,
os limites de contido en metais pesados e os métodos
analiticos para a determinacion de metais pesados
para os produtos da pesca e da acuicultura.

Quedan derrogados os artigos 2.°e 4.°, e 0 anexo | da
Orde do 2 de agosto de 1991 pola que se aproban as nor-
mas microbioldxicas, os limites de contido en metais
pesados e os métodos analiticos para a determinacién de
metais pesados para os produtos da pesca e da acuicul-
tura.

Disposiciéon derradeira Unica. Entrada en vigor.

Esta orde entrara en vigor o dia seguinte ao da suUa
publicacion no «Boletin Oficial del Estado».

Madrid 13 de novembro de 2006.-A ministra de Sani-
dade e Consumo, Elena Salgado Méndez.

MINISTERIO DA PRESIDENCIA

20113  REAL DECRETO 1331/2006, do 17 de novembro,

polo que se regula a relacion laboral de caracter
especial dos avogados que prestan servizos en
despachos de avogados, individuais ou colecti-
vos. («BOE» 276, do 18-11-2006.)

A disposicién adicional primeira, punto 1, da Lei 22/2005,
do 18 de novembro, pola que se incorporan ao ordenamento
xuridico espanol diversas directivas comunitarias en materia
de fiscalidade de produtos enerxéticos e do réxime fiscal
comun aplicable as sociedades matrices e filiais de Estados
membros diferentes, e regula o réxime fiscal das achegas
transfronteirizas a fondos de pensidéns no dmbito da Unidn
Europea, reconece o caracter especial da relacion laboral dos
avogados que prestan servizos retribuidos por conta allea e
dentro do ambito de organizacion e direccion do titular dun
despacho, individual ou colectivo, e habilita o Goberno para
que regule a dita relacién laboral especial.

Facendo uso da dita habilitacion, a través deste real
decreto procédese a regular a indicada relacion laboral de
caracter especial.



